
     Ներածություն                                                                                                     

Հայաստանի Հանրապետության կառավարությունը 2014 թվականին 

համընդհանուր  ներառական   կրթությունը հռչակեց որպես 

յուրաքանչյուր երեխայի կրթության իրավունքի ապահովման երաշխիք  

հիմքում  ունենալով      մի   շարք   միջազգային փաստաթղթերով   ՀՀ 

կողմից ստանձնած,   ՀՀ օրենսդրությամբ ամրագրված   

պարտավորությունները,    ինչպես  նաև ՀՀ Ազգային   ժողովի   

2014թվականի  դեկտեմբերի 1-ին  ընդունված '' Հանրակրթության   

մասին՛՛ ՀՀ օրենքում  լրացումներ և փոփոխություններ  կատարելու 

մասին ՀՀ օրենքը:       

           Կրթության   ոլորտում   իրականացվող        այս   բարեփոխումները       

ենթադրում     էին    ինչպես     ուսուցման    գործընթացում 

աշակերտներին  գիտելիքների տրամադրման, այնպես էլ   կրթության  

գործընթացում  կիրառվող մեթոդների  և ռազմավարությունների 

վերանայում, վերակառուցում և արմատական  փոփոխություններ: 

Ուսուցման գործընթացն  անհրաժեշտ էր հարստացնել դասավանդման  

ճկուն և բազմազան մեթոդներով, միևնույն ժամանակ  կատարել 

ուսումնական գործընթացի և միջավայրի հարմարեցում:  Այս ամենի    

լավագույնս իրականացման  համար հանրակրթական ուսումնական 

հաստատության  ուսուցչին   անհրաժեշտ է լրացուցիչ աջակցություն, 

ինչն էլ  պատճառ հանդիսացավ հանրակրթության  մեջ նոր ''ուսուցչի 

օգնական'' հաստիքի ներդրմանը:   

           Ուսուցչի օգնականներին սխալ է դիտարկել  որպես  

հանրակրթական ուսումնական հաստատություններում  առկա 

,,լրացուցիչ,, մանկավարժական աշխատողներ: Նրանք կարևոր 

դերակատարում    ունեն    սովորողների  ուսուցման  

դաստիարակության, նրա ինքնակառավարման, անկախության և   

ինքնագիտակցության  տարրերի ձևավորման գործընթացներում: 

Ստեղծելով    համագործակցության  արդյունավետ  մեխանիզմներ    

ուսուցչի  օգնականը  և  ուսուցիչը համատեղ  ջանքերով    

հնարավորություն    ունեն   ապահովելու  մատչելի,  հասանելի     և      

արդյունավետ կրթական գործընթաց  յուրաքանչյուր       դպրոցում,   

յուրաքանչյուր երեխայի   համար: 

ԳԼՈԻԽ ԱՌԱՋԻՆ: Ուսուցչի օգնականի աշխատանքային    

պարտականությունները 

,                                       

Ուսուցչի        օգնականը        հանրակրթական      ուսումնական 

հաստատության       մանկավարժական       աշխատող է,      ով  

աջակցություն     է    ցուցաբերում     դասավանդող     ուսուցչին 

հնարավորություն      ընձեռնելով    նրան   առավել      արդյունավետ   

դասեր       անցկացնել  և       ավելի  մեծ  ուշադրություն       դարձնել    

յուրաքանչյուր սովորողի ուսումնառության    և     մասնակցության  վրա: 

Ուսուցչի օգնականը   համագործակցում  և      համաձայնեցնում է իր 

անելիքները     դասավանդող   ուսուցչի     հետ,  օգնում է նրան դասերը    

սահուն    վարելու    գործընթացում   պահպանելով  դասավանդող  

ուսուցչի      կողմից     դասարանի     համար   սահմանված    ընդհանուր 

պահանջները:       Շատ    է    կարևորվում   ուսուցչի  օգնականի  

անձնային  որակները՝ համբերատարությունը, աշակերտների  հանդեպ 

անկեղծ  հոգատարությունը:  Ուսուցչի        օգնականը        պետք  է 

կարողանալ    տարբերակել   սովորողների   կրթական  կարիքները      

ուսուցման      գործընթացում    սովորողներին  անմիջականորեն 

աջակցելու համար:   Եթե ուսուցչի  օգնական եմ.  պետք   է   ունենամ  

գիտելիքներ   կրթական ծրագրերի, կրթական գործընթացը  կարգավորող 

իրավական ակտերի, այլընտրանքային հաղորդակցման մեթոդների, 

սարքավորումների, աջակցող սարքերի կիրառելիության, 

անվտանգության,  սովորողների կյանքի և առողջության պահպանման 

կանոնների  վերաբերյալ:       Ուսուցչի        օգնականը      պետք էլինի                                      

հոգատար, արդարամիտ , հանդուրժող, համբերատար, ճկուն, 

ստեղծագործ և նախաձեռնող:  Պետք է ունենա                                                                                                         

կազմակերպչական ունակություններ, վստահություն ձևավորելու, 

փոփոխվող   իրավիճակներում   արագ կողմնորոշվելու և 

համապատասխան որոշումներ կայացնելու, թիմում արդյունավետ 

հարաբերություններ  հաստատելու  ու համագործակցելու կարողություն: 

Ուսուցչի օգնականն իր աշխատանքային գործունեությունն  

իրականացնում է երեք հիմնական  ուղղություններով՝  

ա. աջակցություն սովորողներին                                                                                   

…աջակցություն  ուսուցիչներին                                                                            

…աջակցություն  ուսումնական  ծրագրի  իրականացմանը  և     դպրոցին:        

Ուսուցչի օգնականը աջակցում է ԱՈՒՊ-ի իրականացմանը՝ 

համագործակցելով  տվյալ սովորողին դասավանդող ուսուցիչների,  

մանկավարժահոգեբանական    աջակցության ծառայություններ  

տրամադրողների և ծնողների հետ: Ըստ  հաստատության տնօրինության 

և ուսուցչի կողմից առաջադրված նպատակի՝ դասարանում  

իրականացնում է սովորողի ուսումնառության խնդիրների ուղղությամբ 

դիտարկումներ, դրանց  վերաբերյալ կատարում վերլուծություններ.                                                                                                        

ՈՒսուցչի հետ միասին բացահայտում, դիտարկում, հետազոտում  է 

երեխաների ուսումնառության գործընթացում արձանագրված 

ուսումնական նյութի յուրացմանը խոչընդող բովանդակային  

հոգեբանամանկավարժական խնդիրները.      

Ուսուցչի օգնականը   նպաստում է սովորողների մեջ 

ինքնակառավարման տարրերի ձևավորմանը                                                                                                    

համագործակցում է գործընկերների հետ՝ փորձի փոխանակման և 

մասնագիտական գործունեության արդյունավետության բարձրացման 

նպատակով:      

 Մասնակցում է հաստատության մեթոդմիավորումների (առարկայական 

մասնախմբերի) աշխատանքներին.     պահպանում է ուսումնական 

հաստատության կանոնադրությամբ, ներքին իրավական ակտերով և 

կարգապահական   կանոններով սահմանված պահանջները.                                                                                            

Սոցիալական աջակցության տարածքային  գործակալության (բաժնի) 

հայտի հիման վրա,սոցիալական դեպքի վարման շրջանակներում 

մասնակցում է  համակարգող և խորհրդատվական մարմինների, ինչպես 

նաև աջակցության  խմբի աշխատանքներին. մասնակցում է 

անչափահաս սովորողի մասնակցությամբ  համապատասխան  

քննչական  և այլ  դատավարական  գործողություններին, եթե օրենքով 

նախատեսված է մանկավարժի մասնակցություն  

Գլուխ Երկրորդ: Ուսուցչի օգնականի գիտելիքներին, 

կարողություններին,հմտություններին ներկայացվող 

պահանջները և վերաբերմունքը  ուսուցչի օգնականի 

նկատմամբ. 

1)հանրակրթական  ուսումնական հաստատության  ուսուցչի օգնականի 

պաշտոնն զբաղեցնողը պետք է իմանա ստորև նշված նորմատիվ 

իրավական ակտերի այն դրույթները , որոնք վերաբերում  են կրթության 

բնագավառին  և կանոնակարգում  են պաշտոնի նկարագրով  

ամրագրված լիազորությունները՝ 

ա .Հայաստանի Հանրապետության Սահմանադրությունը,̔̔̔ <<Կրթության 

մասին>>,   <<Հանրակրթության մասին>>,<<Լեզվի -մասին>>,<<Երեխայի 

իրավունքների մասին >>Հայաստանի Հանրապետության 

օրենքները,<<Հայաստանի Հանրապետուրյան պետական 

հանրակրթական ուսումնական հաստատություն>> պետական ոչ  

առևտրային կազմակերպության օրինակելի կանոնադրությունը.                                                          

բ. առարկայական չափորոշիչները,ծրագրերը և իր պաշտոնային 

պարտականություններին վերաբերող՝ նախարարության 

համապատասխան նորմատիվ իրավական ակտերը,                                                                              

գ. մանկավարժության տեսության և մեթոդիկայի ,հոգեբանության,մինչ 

բժշկական օգնության  հիմունքները. Սակայն դասավանդող 

ուսուցիչների  վերաբերմունքը ուսուցչի օգնականի նկատմամբ 

միանշանակ չէ:                                                                               

    Հաճախ դասավանդող ուսուցիչը մտածում է, որ ուսուցչի օգնականի   

ներկայությունը  իրեն կաշկանդում է, կամ էլ ուսուցչի օգնականն է 

կաշկանդվում ուսուցչի ներկայությունից․                                                                                           

Ուսւուցչի օգնականի ածխատանքի արդյունքում տեղի է ունենում  

աշակերտների     վերաբերմունքի  փոփոխություն: Հետևաբար                        

դասավանդող ուսուցիչը  պետք է վստահի  ուսուցչի օգնականին, 

ընդունի  որպես իր  և աշակերտների օգնականի                                                                             

․․Պետք է դրսևորվի  փոխվստահության աշխատանքային մթնոլորտ,որի 

արդյունքում կշահի և՛ ուսուցիչը  և՛ աշակերտը և՛ ինչու չէ նաև ծնողը;                                                                                                                 

                       Եզրակացություն        

                                                                                 

Մեր ուսումնասիրության արդյունքում եկել ենք այն 

եզրակացության, որ  ուսուցչի օգնականը իր աշխատանքային 

մասնագիտական գործունեության հիմքում պետք է  ամրագրի և 

կարևորի  համագործակցությունը  կրթության գործընթացի բոլոր 

մասնակիցների՝ ծնողների,աշակերտների, ուսուցիչների  հետ։Պետք է 

կանխորոշի անելիքները յուրաքանչյուր օղակի հետ՝սովորողի 

կարիքներին համապատասխան արձագանքելու համար, ձգտի աջակցել 

սովորողներին        ուսումնական գործունեության բոլոր ձևերի՝  դասի , 

դասամիջոցների, արտադասարանական և արտադպրոցական 

միջոցառումների ժամանակ։  

Տեղեկացված լինի սովորողների առանձնահատկություններին և 

անհատական կարողություններին՝արդյունավետ և համապատասխան 

աջակցություն տրամադրելու համար։                                 Ցանկացած  

օգնությու պետք է լինի չափավոր , միտում չունենա ամեն ինչ երեխայի 

փոխարեն անելու, այլ ընդհակառակը՝ նպաստի  նրա մոտ 

հմտությունների ձևավորմանըև զարգացմանը։ Դրանք  նոր և տարբեր 

իրավիճակներում կիրառելուն՝ աստիճանաբար նվազագույնի հասցնելով  

աջակցությունը և խթանելով ինքնուրույնությունը։ 

Նպատակին հասնելու համար ․պետք է կարողանա  

  Սահմանել դասարանական կանոններ, վարքի կառավարմանն ուղղված 

ռազմավարություններ՝ համագործակցելով ուսուցչի հետ։  

     Դասի ընթացքում ուշադրության կենտրոնում պահել կրթության 

առանձնահատուկ  պայմանների կարիք ունեցող երեխաներին։ Բայց  դա 

պետք է լինի խիստ նրբանկատ որպեսզի լրացուցիչ ուշադրությունը  

չդառնա  պատճառ երեխաների խմբում առանձնանալուն, հիշել 

յուրաքանչյուր սովորող ունի ուսումնական նյութի  ընկալման իր համար 

ամենաարդյունավետ միջոցները և յուրացման հնարավորությունները։ 

Սակայն դասավանդող ուսուցիչների  վերաբերմունքը ուսուցչի 

օգնականի նկատմամբ միանշանակ չէ                                                                                  

Հաճախ  դասավանդող ուսուցիչը մտածում է, որ ուսուցչի օգնականի  

ներկայությունը  իրեն կաշկանդում է, կամ էլ ուսուցչի օգնականն է 

կաշկանդվում ուսուցչի ներկայությունից․                                                                                           

Ուսւուցչի օգնականի ածխատանքի արդյունքում տեղի է ունենում  

աշակերտների     վերաբերմունքի  փոփոխություն: Հետևաբար                        

դասավանդող ուսուցիչը  պետք է վստահի  ուսուցչի օգնականին, 

ընդունի  որպես իր  և աշակերտների օգնականի Ուսուցչի օգնականը 

ունի նաև ծնողների հետ ահրաբերություններ և վստահության խնդիր:                                                                            

Պետք է դրսևորվի  փոխվստահության աշխատանքային մթնոլորտ,որի 

արդյունքում կշահի և՛ ուսուցիչը  և՛ աշակերտը և՛ ինչու չէ նաև ծնողը;                                                                                                                 

